
Bhakti Shatakam

ப⁴க்திஶதகம்

நமஸ்தஸ்மை ப⁴க³வதேऽர்ஹதே ஸம்யக்ஸம்பு³த்³தா⁴ய ।
ஜ்ஞாநம் யஸ்ய ஸமஸ்தவஸ்துவிஷயம் யஸ்யாநவத்³யம் வசோ
யஸ்மிந் ராக³லவோऽபி நைவ ந புநர்த்³வேஷோ ந மோஹஸ்ததா² ।
யஸ்யாஹேதுரநந்தஸத்த்வஸுக²தா³ऽநல்பா க்ரு’பாமாது⁴ரீ ।
பு³த்³தோ⁴ வா கி³ரிஶோऽத²வா ஸ ப⁴க³வாந் தஸ்மை நமஸ்குர்மஹே ॥ 1॥
தே³வ: ஶம்பு⁴ர்ந வைரீ ஹரிரபி ந ரிபு: கேவலீ நோ ஸபத்நோ
நோதா³ஸீந:ஸ்வயம்பு⁴ர்ந ச புநரபரே தே பரே வாஸவாத்³யா: ।
ஶாஸ்தா பு³த்³தோ⁴ ந ப³ந்து⁴ர்ஜக³தி ந ஜநகோ நைககோ³த்ரைகஜாதி:
கிந்த்வேஷாம் வீதராகோ³ ப⁴வதி ஸகலவித்³ ய:ஸுதீ⁴பி: ⁴ ஸ ஸேவ்ய: ॥ 2॥
ப்³ரஹ்மா வித்³யாபி⁴பூ⁴தோ து³ரதி⁴க³மமஹாமாயயாலிங்கி³தோऽஸௌ
விஷ்ணூ ராகா³திரேகாந்நிஜவபுஷி த்⁴ரு’தா பார்வதௌ ஶங்கரேண ।
வீதாவித்³யோ விமாயோ ஜக³தி ஸ ப⁴க³வாந் வீதராகோ³முநீந்த்³ர:
க: ஸேவ்யோ பு³த்³தி⁴மத்³பி⁴ர்வத³த வத³த மே ப்⁴ராதரஸ்தேஷு முக்த்யை ॥ 3॥
ப்³ராஹ்மம் வைஷ்ணவமைஶ்வரஞ்ச ப³ஹுதா⁴ லப்³த்⁴வா பத³ம் ஹேதுதை:
(த:)ஸம்ஸாரே வத ஸம்ஸரந்தி புநரப்யேகாந்தது:³கா²ஸ்பதே³ ।
கிந்தைர்தே³ஹப்⁴ரு’தாமபாயப³ஹலைராத்³யந்தவத்³பி: ⁴ பதை³-
ஸ்தஸ்மாந்நித்யமநாதி³மத்⁴யநித⁴நம் பௌ³த்³த⁴ம் பத³ம் ப்ரார்த்²யதாம் ॥ 4॥
சிதா³காரம் ஸூக்ஷ்மம் விபு⁴விஶத³மாகாரரஹிதம்
நிரீஹம் நீரூபம் நிரவதி⁴க்ரு’பாபீ³ஜமஜரம் ।
ஸமஸ்தஜ்ஞம் ஸர்வோபதி⁴ரஹிதமைஶ்யாத³ம்ரு’தத³ம்
ஜிதாநங்கை:³ ஸேவ்யம் ப⁴வது மம தத்³வஸ்து ஶரணம் ॥ 5॥
அணீயோऽணோ: க்லேஶாப்ரதிஹதமநந்தம் ச மஹதோ
மஹீயோ மாஹாத்ம்யப்ரவிஜிதஜக³த்³பூ⁴ரிகருணம் ।
த்³விபா³ஹும் நிர்பா³ஹும் த்³விபத³மபத³ம் ஸத்ரிவதா³நம்
த்³விநேத்ரம் நிர்நேத்ரம் ஸகு³ணமகு³ணம் தத்து ஶரணம் ॥ 6॥

ப⁴க்திஶதகம்

ஸதா³நந்த³ம் தத்²யம் ஸரஸஹ்ரு’த³யம் ஸூக்திஸத³நம்
ஸதாம் ஸேவ்யம் ஸம்யக்ஸமதி⁴க³ததத்த்வம் ஸமமந: ।
ஸ்வத:ஸித்³த⁴ம் ஸாத்⁴யம் ஸகலப²லத³ம் ஸௌம்யவத³நம்
ஸதீ³யம் ஸர்வீயம் ப⁴வது மம தத்³ வஸ்து ஶரணம் ॥ 7॥
ஸ்வயம்பூ⁴தாபி⁴ஜ்ஞம் ப⁴வப⁴யஹரம் பீ⁴திரஹிதம்
ஸ்பு²ரத்³பா⁴க்³யோ போ⁴கோ³ஜ்ஜி²தமஹதவீர்யம் மத³நஜித் ।
சதுர்மார்க³ம் ஶுத்³த⁴ப்ரக்ரு’தி ச ததா²கர்த்ரு’கமித³ம்
முத³ம் லோகோத்க்ரு’ஷ்டாமதநு தநுதாம் வஸ்து ஜக³தாம் ॥ 8॥
க்வசிந்நீலம் பீதம் க்வசித³பி ச ரக்தம் க்வசித³பி
க்வசிச்சந்த்³ரச்சா²யம் க்வசித³பி ச மாஞ்ஜிஷ்ட²ருசிரம் ।
க்வசித் ப்ராபா⁴ஸ்வர்ய்யம் யத³யதி ச வர்ணவ்யதிகரா-
ச்சி²கா²ஷட்கம் தைஸ்தைர்த³த⁴து³பரி தத்³வஸ்து ஶரணம் ॥ 9॥
பராபே⁴த்³யம் ஜாம்பூ³நத³ரூசிரவர்ணம் த்ரிஶரணம்
த்ரியாநம் த்ரிப்ரஜ்ஞம் த்ரிபு⁴வநஶரண்யம் த்ரிவசநம் ।
க்ரு’பாபாத்ரம் மந்த³ஸ்மிதமருணஸச்சீவரத⁴ரம்
க்ரு’தத்⁴யாநம் ஸித்³தா⁴ஸநக⁴டிதபாத்³ வஸ்து ஶரணம் ॥ 10॥
ப்ரஸந்நம் பு²ல்லேந்தீ³வரநயநயுக்³மம் த்ரிபிடகம்
முஹுர்வ்யாகுர்வாணம் ஸுரநரக³ணேப்⁴ய: கருணயா ।
பரம் ஶாந்தம் ஸ்வர்ணோபலரஜதலோஷ்ட்ரேஷு ச ஸமம்
த்³ரு’ஶாம் நவ்யாதித்²யம் ப⁴வது மம தத்³ வஸ்து ஶரணம் ॥ 11॥
ஶரணமிதி ஸத³க்³ரம் ஸாது⁴ க³ச்சா²மி பு³த்³த⁴ம்
ஶரணமிதி விராகா³க்³ரீயமந்வேமி த⁴ர்மம் ।
ஶரணமிதி க³ணாநாமக்³ரியம் யாமி ஸங்க⁴ம்
ஶரணமிதி புநஸ்த்ரிம் த்³வித்ரிவாரம் வ்ரஜாமி ॥ 12॥
புநரபி ஶரணம் வ்ரஜாமி பு³த்³த⁴ம் புநரபி லோககு³ரும் கு³ரும் கரோமி ।
புநரபி கத²யாமி நௌமி வந்தே³, த்வயி மம கௌ³தம நைவ த்ரு’ப்திராஸ்தே ॥ 13॥
த்ரிபு⁴வநமஸக்ரு’ந்நிரூப்ய யுஷ்மத்பத³ஸரஸீருஹரேணுமாஶ்ரிதோऽஹம் ।
ஶரணமயமயஞ்ச தை³வதம்மே க³திரபரா மம நாஸ்தி நாஸ்தி நாஸ்தி ॥ 14॥

ப⁴க்திஶதகம்

அநித்யமகி²லம் து:³க²மநாத்மேதி ப்ரவாதி³நே ।
நமோ பு³த்³தா⁴ய த⁴ர்மாய ஸங்கா⁴ய ச நமோ நம: ॥ 15॥
போ⁴ வீதராக³ ப⁴க³வம்ஸ்தவ பாத³மேவ வந்தே³முநீந்த்³ர முஹுரேவமிமம் ப்ரவந்தே³
।
பூ⁴ய: புந: புநரிமம் பரத: பரஸ்தாத் பார்ஶ்வத்³வயோருபரி தி³க்ஷு விதி³க்ஷு வந்தே³ ॥
16॥
க³தமிஹ ப⁴வதா பதா² ச யேந ஸ்தி²தமபி யத்ர ச யத்ர வா நிஷண்ணம் ।
ஶயிதமபி முநீந்த்³ர யத்ர யோகா³த் தத³பி ஶதம் ப்ரணமாமி புண்யதீர்த²ம் ॥ 17॥
ஸமஜநி ப⁴க³வாந் ஸ்வயம் ஸ்ம யஸ்மிந் ஸகலமபோ³தி⁴ ச யத்ர த⁴ர்மசக்ரம் ।
விஶத³தரமதீ³பி யத்ர யஸ்மிந்நம்ரு’தமபூரி தத³ப்யஹம் நமாமி ॥ 18॥
ஸர்வஜ்ஞசக்ரஸரஸீருஹராஜஹம்ஸகுந்தே³ந்து³ஸுந்த³ரருசிம்ஸுரவ்ரு’ந்த³வந்த்³யம்
।
ஸத்³த⁴ர்மசக்ரஸஹஜம் ஜநபாரிஜாதம் ஶ்ரீத³ந்ததா⁴துமமலம் ப்ரணமாமி ப⁴க்த்யா ॥
19॥
நாகா³லயோபரி த⁴ராலயசக்ரவாலமூர்த்⁴நி த்ரிகூடக³தகாஞ்சநஶைலஶ‍்ரு’ங்கே³ ।
போ³தி⁴த்³ருமூலநிஹிதாக்ஷயதா⁴துபி³ம்ப³ம் விப்⁴ரந்நமாமி ஶிரஸா ஜிநசைத்யமக்³ரம்
॥ 20॥
ஹைமாலவாலவலயாந்தரத்நவேதீ⁴ வஜ்ராஸநோல்லஸிதமூலமகே³ந்த்³ரபோ³த⁴ம் ।
யம் ப்ராப்ய மாரவிஜயாநுபத³ம் ப்ரபேதே³ஸர்வஜ்ஞதாம் ஸ ப⁴க³வாந் தமஹம் நமாமி
॥ 21॥
மூர்த்³த⁴ந் பு³த்³த⁴ம் நம த்வம் ஶ்ரவண ஶ‍்ரு’ணுஸதா³ த⁴ர்மமத்³வைத⁴வாதி³
ப்ரோக்தம் ஸர்வத்ர ரூபம் நயந நிருபமம் பஶ்ய ஜிக்⁴ராஙக்⁴ரிபத்³மம் ।
க்⁴ராண த்வம் சார்கப³ந்தோ: ⁴ ஸ்துஹி ஸகி² ரஸநே ஶ்ரீக⁴நம் பூஜயேதா:²
ஸித்³த⁴ம் பாணே வ்ரஜாங்க்⁴ரே ஜிநஸத³நமத³ஸ்மத்³கு³ணம் சித்த சிந்த்ய ॥ 22॥
பு³த்³தோ⁴ த⁴ர்மஶ்ச ஸங்க⁴ஸ்த்ரிதயமிதி மஹாநர்க⁴ரத்நம் முமுக்ஷோ-
ரத்³யாரப்⁴யாஹமஸ்மை த்ரிப⁴வப⁴யபி⁴தே³ஸந்த³தா³ம்யாத்மபா⁴ஜம் ।
ஏஷோऽஹம் தத்பர:ஸ்யாம்பரமயநமிதோ நாஸ்தி மே ஸத்யமேதத்
ஸ்யாமஸ்யாஹந்து ஶிஷ்யஸ்த்ரித³ஶநுதமித³ம் கோடிக்ரு’த்வோ நமாமி ॥ 23॥
நாஹம் லாபா⁴ர்சநார்தீ² ந ச ப⁴யசகிதோ நாபி ஸத்கீர்திகாமோ

ந த்வம் த⁴ர்மாம்ஶுவம்ஶப்ரப⁴வ இதி முநே நாபி வித்³யாஶயா தே ।
பாரம்பர்யாந்நச த்வாம் ஶரணமுபக³த: கிந்து தே ஸார்வஜந்யம்
ஸம்யக்³ஜ்ஞாநம் ஸமீக்ஷ்ய த்வயி ப⁴வஜலதி⁴ம் ஸந்தரீதும் ப்ரவ்ரு’த்த: ॥ 24॥
த்வத்³வைராக்³யஸமஸ்தபூ⁴தகருணா ப்ரஜ்ஞாதி³நாநாகு³ண-

ஸ்பூ²ர்ஜ்ஜச்சந்த³நபங்கஸிந்து⁴பதிதோ க³ந்தும் க்ஷமோ நாந்யத: ।
பூ⁴பா வா யதி³ த³ண்ட³யந்தி விபு³தா⁴ நிந்த³ந்தி வா பா³ந்த⁴வா
முஞ்சந்தி க்ஷணமப்யஹம் ஜிந பிதர்ஜீவாமி ந த்வாம் விநா ॥ 25॥
ஸ்வர்கே³ வா வஸதிர்மமாஸ்து நிரயே திர்யக்ஷு கிம் வாஸுரே
ப்ரேதாநாம் நக³ரேऽத²வா நரபுரே க்வாப்யந்யத: கர்மணா ।
போ⁴ ஸர்வஜ்ஞ ததஸ்ததஸ்தவ கு³ணாந் கர்ணாம்ரு’தஸ்யந்தி³நோ
நிஷ்பாபாநவலம்ப³தாம் மம மநோ நாந்யா ஸுக²ப்ரார்த²நா ॥ 26॥
தவைவாஹம் தா³ஸோ கு³ணபணக்³ரு’ஹீதோऽஸ்மி ப⁴வதா
தவைவாஹம் ஶிஷ்ய:ஸ்வவசநவிநீதோऽஸ்மி ப⁴வதா ।
தவைவாஹம் புத்ர:ஸ்ம்ரு’திக்ரு’தஸுக²ஸ்தத்³க³திக³தோ
கு³ரோ பு³த்³த⁴ஸ்வாமிந் மம ஜநக மாம் பாஹி ப⁴வத: ॥ 27॥
பிதா மாதா ப்⁴ராதா த்வமஸி ப⁴கி³நீ த்வம் ச விபதி³
ஸ்தி²ரம் மித்ரம் ப³ந்து: ⁴ ப்ரபு⁴ரம்ரு’ததீ³க்ஷாகு³ருதம: ।
த்வமைஶ்வர்ய்யம் போ⁴கோ³ த்வமஸி த⁴நதா⁴ந்யம் ச மஹிமா
யஶோ வித்³யா ப்ராணஸ்த்வமஸி மம ஸர்வஜ்ஞ ஸகலம் ॥ 28॥
வீதராஜ முநீந்த்³ர த³யாம்பு³தே⁴ ஸுக³த ப⁴க்³நப்³ரு’ஹத்³ப⁴வபஞ்ஜர ।
அதி⁴க³தாம்ரு’த பு³த்³த⁴ மநோऽம்பு³ஜம் மம தவாநக⁴ க³ந்த⁴குடீயதாம் ॥ 29॥
அநாத்மந்யநித்யேऽஶுபே⁴ து:³க²து:³கே² து³ரந்தேऽத்ர ஸம்ஸாரசக்ரே ப்⁴ரமந்தம் ।
த்வமேகோऽஸி மாம் த்ராதுமீஶோ த³யாப்³தே⁴ ப்ரபோ⁴ऽத: ப்ரஸீத³ ப்ரஸீத³ ப்ரஸீத³ ॥
30॥
ப்ரஸீதே³ஶ தே³வேஶ லோகேஶ ஜிஷ்ணோ ஜக³த்³வந்த்³ய மத்³வந்த்³ய ஸத்³வந்த்³ய
பு³த்³த⁴ ।
அகோ⁴ரே ப⁴வாரே ஸ்மராரே தமோரே தவைவாஸ்மி ப⁴க்தோ வபுர்வாங்மநோபி: ⁴॥ 31॥
ஸ தவ குலஸுத:ஸ ஏவ ப⁴க்த:ஸ ப⁴வதி ஶாஸநதூ⁴ர்வஹ:ஸ ஶிஷ்ய: ।
ஸ ச ஶரணக³த:ஸ ஏவ தா³ஸ: கத²மபி யோ ந விலங்க⁴யேத் தவாஜ்ஞாம் ॥ 32॥

ஜக³து³பக்ரு’திரேவ பு³த்³த⁴! பூஜா தத³பக்ரு’திஸ்தவ லோகநாத²! பீடா³ ।
ஜிந ஜக³த³பக்ரு’த் கத²ம் ந லஜ்ஜே க³தி³துமஹம் தவ பாத³பத்³மப⁴க்த: ॥ 33॥
த⁴நஜநவிப⁴வாஸுதே³ஹராஜ்யம் யது³பக்ரு’தே ஶததா⁴ த்வயா ப்ரத³த்தம் ।
தமஹிதமபகர்த்துரஸ்ய லோகம் க்வ மம க்ரு’பா முதி³தா க்வ வா ச மைத்ரீ ॥ 34॥
உபபதிமஸதீவ சித்தவ்ரு’த்திர்வ்ரஜதி ப⁴வந்தமபாஸ்ய பஞ்சகாமம் ।
அபி ச விஷயிணோ ந மோக்ஷஸித்³தி: ⁴ கிமு கரவாணி முநீந்த்³ர தே³ஹி தா³ஸ்யம் ॥
35॥
ப்ரியதம புருஷோத்தமாக்³ரபு³த்³த⁴ ஶ்ரமஹர ஸித்³த⁴ ஜக³த்ப்ரஸித்³த⁴கீர்தே ।
ப⁴வ ஶரணமநுத்தரப்ரஸாதி³ந் ப்ரதிபத³மஸ்மி தவைவ தா³ஸதா³ஸ: ॥ 36॥
த³ஶப³ல கலிகாலது³ர்ப³லோऽஹம் சிரது³ரிதார்ணவதுங்க³ப⁴ங்க³மக்³ந: ।
தவ கத²மநுயாமி த⁴ர்மநாவம் ஜிந மம தே³ஹி க்ரு’பாகராவலம்ப³ம் ॥ 37॥
ப்ரணதிரியமநேகஶஸ்தவாஹம் ப³ஹு ப⁴வது:³க²மவேக்ஷ்ய பீ⁴திபீ⁴த: ।
த⁴ர கு³ருதரத்ரு’ஷ்ணயா பதந்தம் ஜிந மம தே³ஹி க்ரு’பாகராவலம்ப³ம் ॥ 38॥
ஜக³தி தவ க்ரு’பா ஹி நிர்விஶேஷா ப்ரபவதயா ஜிந மாம் ச தோ³ஷது³ஷ்டம் ।
அலமஹமிஅஹ நோ ஸுகீ² ப⁴வேந்து³ர்ந ஸமகரஶ்சரதீவ ஸாத்⁴வஸாத்⁴வே(த்⁴வோ:)
॥ 39॥
உபசிதப³ஹுமோஹஜாதமந்த⁴ம் விக³தத³யம் விக³தாத்மப³ந்து⁴க³ந்த⁴ம் ।
அபக³தகு³ணவித்³யமுத்³க³தாக⁴ம் ஜநமவிவேகமவாஶு தீ³நப³ந்தோ⁴ ॥ 40॥
அகரவமுருது³ஷ்க்ரு’தம் புரா யத்³ மம வபுஷா மநஸா ச சேதஸா ச ।
அநுகலமகி²லம் ப்ரலீயதாம் தத் தவ சரணஸ்மரணேந ஸர்வவேதி³ந் ॥ 41॥
ஸுக³த தவ புர: புர: ப்ரு’தி²வ்யாம் மது⁴ரமதே பதிதோऽஸ்மி த³ண்ட³நத்யா ।
அகுஶலமகி²லம் தவாநுபா⁴வாத் ப்ரபதது நோத்பததாத் புந:ஸஹைவ ॥ 42॥
தவ சரணஸரோஜமேவ வந்தே³ தவ பத³பங்கஜமேவ பூஜயாமி ।
தவ பத³யுக³மேவ பா⁴வயேऽஹம் தவ பத³மேவ ஸதை³வ தை³வதம் மே ॥ 43॥
கமபி ந கத²யாமி நார்சயாமி கமபி ந நௌமி ந சிந்தயாமி நேஹே ।
கமபி ந ஶரணம் வ்ரஜாமி ஹித்வா தவ சரணம் பிதரஸ்மி கிங்கரஸ்தே ॥ 44॥
ஸத³ஸிஸத³ஸி வாசி ஸித்³த⁴ம் பதி² பதி²ஸத்³மநி ஸத்³மநீஹ பு³த்³த⁴ம் ।
பு⁴வி பு⁴வி மம வாரி வாரி சேத: கலயது நித்யமிமம் ஹி லோகநாத²ம் ॥ 45॥

அவிரதமவலோகயாமி பு³த்³த⁴ம் க³தரஜஸா மநஸாபி சக்ஷுஷேவ ।
ஸ்வபிமி நிஶி நிதா⁴ய யத்³த்⁴ரு’தி³ த்வாம் ந மம ஸமம் விரஹஸ்த்வயா த ஏவ ॥ 46॥
மம ததி³ஹ தி³நம் ஹி து³ர்தி³நம் ஸ்யாத்³அஶிதக⁴நஸ்த²கி³தம் ந து³ர்தி³நம் மே ।
யத³ம்ரு’தஸமபு³த்³த⁴ரத்நநாம ஸ்ம்ரு’திரஹிதம் தி³நமஸ்ய மா தத³ஸ்து ॥ 47॥
அம்ரு’தத³ஷட³பி⁴ஜ்ஞ த⁴ர்மராஜ த்ரிபு⁴வநவந்த்³ய முநீந்த்³ர கோ³தமேதி ।
அஹரஹரநுகீர்த்த்யதே ந்ரு’பி⁴ர்யைரஹமஹிதாநபி தாந்நமாமி த⁴ந்யாந் ॥ 48॥
த³ஶப³ல ஜிந ஸித்³த⁴ வஜ்ரபு³த்³தே⁴ ஸுக³த ததா²க³த பு³த்³த⁴ ஶாக்யஸிம்ஹ ।
இதி நிக³த³தி ய: க்வசித் கதா³சித் தமபி⁴நமாம்யபி தா³ஸவம்ஶஜாதம் ॥ 49॥
மத³நஜித பராஜிதேப்⁴ய ஶாஸ்தர்விப⁴வ விநாயக விஶ்வவித்³வரேண்ய ।
கவிவர வத³தாம்வரேஶ ஶுத்³தோ⁴த³நஸுத ஶாக்யமுநே முநே ப்ரஸீத³ ॥ 50॥
அம்ரு’தமபி நிபீய நிர்ஜரேந்த்³ர புநரபி தேऽபி ஶுநீஸ்தநம் த⁴யந்தி ।
ஸக்ரு’த³பி தவ வாக்ஸுதா⁴ரஸஜ்ஞோ ந விஶதி ஜாது ஸ மாதுரேவ க³ர்ப⁴ம் ॥ 51॥
அஹமிஹ ப⁴க³வந்நலம் ந ஸோடு⁴ம் ஜநநஜராமரணா(ம)யாதி³பா³தா⁴ம் ।
குரு மம கருணம் தி³ஶோ ந ஜாநே கு³ரு தத³வேக்ஷ்ய ச திர்யகா³தி³து:³க²ம் ॥ 52॥
தது³பரி பரிசிந்த்ய வ்ரு’த்³த⁴காலே கரசரணாதி³த்³ரு’கா³தி³பாரவஶ்யம் ।
அக³திகமதிவேபதே மநோ மே ஜிந கிமஹம் கரவை ப்ரபோ⁴ ப்ரஸீத³ ॥ 53॥
ஶ்ரவணபத²க³தேऽப்யத்³ரு’ஷ்டபூர்வே ஸுக²க்ரு’தி வஸ்துநி யத்தநோமி த்ரு’ஷ்ணாம்
।
அவிரதமத ஏவ ஶாந்திபீ³ஜே த்வயி வலதே ரமதே மமாத்ர சேத: ॥ 54॥
ஸவிபதி³ ரமதே ந மே மநோऽத:ஸுரநரஶர்மணி பூர்வபூர்வபு⁴க்தே ।
அநுதி³நமநுபூ⁴ய ஶர்கராயாமபி விரதிம் குருதே ஹி த்³ரு’ஷ்டதோ³ஷ: ॥ 55॥
கரதலக³தமப்யமூல்யசிந்தாமணிமவதீ⁴ரயதீங்கி³தேந மூர்க:² ।
கத²மஹமபஹாய பு³த்³த⁴ரத்நம் ஜக³தி த⁴நீ கு³ணவாம்ஶ்ச பண்டி³தஶ்ச ॥ 56॥
ஸ ப⁴வதி மதிமாந் ஸ நாகுலீந:ஸ ச கு³ணவாந் ஸ ச கீர்திமாந் ஸ ஶூர: ।
ஸ ஜக³தி மஹித:ஸுகீ²ஸ ஏவ த்வயி ஜிந யஸ்ய ஸுநிஶ்சலாஸ்தி ப⁴க்தி: ॥ 57॥
அபி ஸகலமதீ⁴தமத்ர தேந ஶ்ருதமபி ஸர்வமநுஷ்டி²தம் ச தேந ।
அபி ஜிதமஜிதேந தேந விஶ்வம் த்வயி ஜிந யஸ்ய ஸுநிஶ்சலாஸ்தி ப⁴க்தி: ॥ 58॥
த்யஜதி நிஜபரம்பராத³ரேணேதரஸமயஸ்ய ஜநோ ந த்³ரு’ஷ்ட த்³ரு’ஷ்டிம் ।

அஸுஹரமபி கௌ³ரவேண மாதுர்ந க²லு ஶிஶுர்விஷமோத³கம் து முஞ்சேத் ॥ 59॥
கவிவரமஹமஸ்மி பண்டி³தஸ்தே ஜிந ந ஜஹாமி கத²ந்நு குர்க்³ரு’ஹீதம் ।
நுத³தி ஹி தமஸந்ததிம் ப்ரவ்ரு’த்தாம் மிஹிரமரீசிஸஹாயிநீ ஸுத்³ரு’ஷ்டி: ॥ 60॥
ஸுக³தபத³பராங்முக²ஸ்ய பும்ஸ: கிமு தபஸா யஶஸா ச கிம் கிமந்யை: ।
ஸுக³தபத³பராங்நுக²ஸ்ய பும்ஸ: கிமு தபஸா யஶஸா ச கிம் கிமந்யை: ॥ 61॥
ஸுக³தபதி³ ந ப⁴க்திரஸ்தி யேஷாமஜநநிரேவ மஹீதலேऽஸ்து தேஷாம் ।
கதி²தமிஹ க்ரு’தாக³ஸாம் நராணாம் நிரயக³திர்நியதம் ந சாந்யதோ யத் ॥ 62॥
விதி³தஸகலஶாஸ்த்ரமுந்நதாநாம் குலப⁴வமுத்தமரூபயௌவநாத்³யம் ।
ஜிந ப⁴வத³நுபாஸகம் ந்ரு’பாஸம் த்யஜது மநோ மல நீசவத்து ஜாத்யா ॥ 63॥
பரிஹ்ரு’தமத³மாநமத்ஸராதி:³ஸகருணஶீலஸமாதி⁴மாந் விவேகீ ।
தவ பத³த்³ரு’ட⁴ப⁴க்திரந்த்யஜோऽபி ப்ரதிப⁴வமஸ்து நரோத்தம:ஸகா² மே ॥ 64॥
விஹிதஜிநபதா³ர்சநஸ்ய ப⁴க்துர்த³ஶதி³வஸாநபி ஜீவிதம் ப்ரஶஸ்தம் ।
ந து நியுதஸஹஸ்ரகல்பகோடீரக்ரு’தமுநீந்த்³ரபதா³ப்³ஜபூஜநஸ்ய ॥ 65॥
ஸ ப⁴வதி ஸுரஸுந்த³ரீஸகோ²ऽந்யை: க்ரு’தமபி⁴நந்த³தி வார்சநம் ச ப⁴க்த்யா ।
த்ரித³ஶநரகு³ரோ த்வதீ³யபூஜாமக³திதயா யதி³ கர்துமக்ஷம:ஸ்யாத் ॥ 66॥
ஸுருசிரமதிசித்ரசித்ரரூபம் நயநபத²ம் நயதீஹ யஸ்தவார்சாம் ।
ரஹயதி புருஷம் தமப்யுதா³ரம் சிரதரஸஞ்சிதது³ஷ்க்ரு’தம் கவீந்த்³ர ॥ 67॥
மணிகநகஶிலாதி³நிர்மிதாம் ய: ப்ரணமதி தே ப்ரதிமாம் தயோஶ்ச துல்யம் ।
ப²லமிஹ மநஸஶ்சஸம்ப்ரஸாதா³த³நுபரதம் ஜிந யோऽக்³ரதோ நமேத் த்வாம் ॥ 68॥
ஸக்ரு’த³பி தவ பாத³பத்³மபூஜா வநகுஸுமைரபி ய: கரோதி தீ⁴மாந் ।
அவநதஸுரஸங்க⁴மௌலிமாலோஜ்ஜ்வலமமலம் ஶ்ரயதே தமாதி⁴பத்யம் ॥ 69॥
யதி³ ப⁴வதி ஸரூபமேகசித்தக்ஷணஶரணோத்³ப⁴வபுண்யவ்ரு’ந்த³முச்சை: ।
க³ணஶரண ஸமந்தப⁴த்³ரஸாதோ⁴ऽகி²லநப⁴ஸோऽப்யதிரிச்யதே ததா³ தத் ॥ 70॥
தவ கு³ணகத²நே து ய: ப்ரஸந்நஸ்தமநுவிஶந்தி முநே கு³ணாஸ்த்வதீ³யா: ।
உத³யதி ஶஶிநி ப்ரஸந்நமிந்தூ³பலமிவ தத்கிரணாவலீதுஷார: ॥ 71॥
ஸக்ரு’த³பி ஸமதா³யி தே³வ கிஞ்சித்³ ப⁴வரதிமுத்ஸ்ரு’ஜதா ஜநேந துப்⁴யம் ।
ஸுக³த தத³கி²லாந் லுநாதி தா⁴ரா வத³ஸிரிவ த்³ருமமாஶ்ரவாதி³தோ³ஷாந் ॥ 72॥

க்ரு’தமிஹ ஸுக்ரு’தம் ம்ரு’ஷாத்³ரு’ஶா யஜ்ஜநயதி தத் கில தஸ்ய து³ர்விபாகம் ।
க்ஷிதிஸலிலரஸம் ஸ்வதிக்தபா⁴வம் நயதி யதா² பிசுமர்த³பீ³ஜமுப்தம் ॥ 73॥
தவ பத³நலிநே நிபத்ய பூ⁴யோ நிபததி நைவ சதுர்ஷ்வபாயகேஷு ।
நஹி குஶலகரோ நர: கதா³பி க்வசித³பி து³ர்க³திமேதி நாத² கஶ்சித் ॥ 74॥
இதி ப⁴வது³பதே³ஶதோ விதி³த்வா தவ பத³பங்கஜபூஜநே ரதோऽஸ்மி ।
த்³ரு’ட⁴யது ப⁴க³வாந் யுகே³ யுகே³ மே குமதிமுத³ஸ்ய ப⁴வே ப⁴வேऽர்யப⁴க்திம் ॥ 75॥
ஸ்தி²ரமபி ப⁴க³வந் க்ஷணம் தவோக்தௌ கரசரணாநி த்³ரு’கா³தி³வைரிவர்க:³ ।
வ்யத²யதி ஹ்ரு’த³யம் ப³லாத்³விசால்ய த்வமித³மநாத²மநீஶ பாஹி பாஹி ॥ 76॥
யதி³ நயநமயம் வஶே விதா⁴தும் யததி ததா³ த்³ரவதி ஶ்ரவோ யதா³ தத் ।
தத³நு ரஸந-நாஸிகாஶரீராண்யஹஹ பரஸ்பரது³ர்க்³ரஹாணி சைவம் ॥ 77॥
க³திரதிசபலஸ்ய சேதஸ:ஸ்யாதி³ஹ நப⁴ஸீவ நப⁴ஸ்வதோऽஸுரோதா⁴ ।
கப⁴மபி ப⁴ஜதே க்ரமேண தை⁴ர்யம் சிஅரமித³மப்⁴யஸநேந ஸம்விரக்த்யா ॥ 78॥
விஶத³மபி மந:ஸ்வபா⁴வதோ மே சிரக்ரு’தகில்விஷகாலிமாஹ்ரு’தம் ஸ்யாத் ।
குஶலஜலலவை: கத²ந்நு தௌ⁴தம் ப⁴வதி மயேத்³ரு’ஶசேதஸார்ஜிதைஸ்தை: ॥ 79॥
ஶுசிதரவசநாம்ரு’தப்ரவாஹை: ரக⁴மலிநீக்ரு’தசித்தஸந்ததிம் மாம் ।
அநதி⁴வர நிதாந்தமாதி⁴தப்தம் ஸபதி³ விஶோத⁴ய த³ண்ட³வந்நமாமி ॥ 80॥
ஸதி ஸகலகு³ரோ முநே ப்ரஸந்நே கிமிஹ து³ராபமமுத்ர கிம் து³ராபம் ।
யத³மலமநஸஸ்த்வதீ³யதா³ஸா:ஸுரபதிதாம் மநஸாபி நாத்³ரியந்தே ॥ 81॥
வித³த⁴தி ப⁴யமிந்த்³ரியாணி பூ⁴ம்நா விஷயவிஷக்³ரஹணேஷு தோ³ஷத்³ரு’ஷ்ட்யா ।
நஹி ஸுவிதி³தபா⁴விதா³ஹதோ³ஷ: ஶிஶுரபி தீ³பஶிகா²க்³ரஸங்க்³ரு’ஹீ ஸ்யாத் ॥
82॥
ந ப⁴வதி ஜிந யாவதே³ஷ ஜீர்ணோ விஷயபிஶாசநிஷேவணேந தாவத் ।
ஜ²டிதி ஸுக்ரு’தகர்மணி ப்ரயோஜ்ய ஸ்வவ ஶரணாக³தவத்ஸலாக³தம் மாம் ॥ 83॥
இஅத³மபி யதி³ வேத்³மி புத்ரதா³ரஸ்வதநுக்³ரு’ஹாதி³ மரீசிகாம்பு³துல்யம் ।
ஸ்த²க³யதி மமதா ச மாமஹந்தா தத³பி ஹி மோஹவிஜ்ரு’ம்பி⁴தம் க³ரீய: ॥ 84॥
அஜநி ச நிஜகாரணேந ஸர்வம் நிரஸதி ஜீர்யதி நஶ்யதி ஸ்வஹேதோ: ।
அஹமபி ஹி ததை²வ தா⁴துபுஞ்ஜ: கத²மஹமஸ்ய கத²ம் முநே மமேத³ம் ॥ 85॥
ஆத்மபு³த்³தி⁴ரிஹ யஸ்ய ஜாயதே ஸா ச தஸ்ய ஜநயேத³ஹங்க்ரு’திம் ।

ஸா தநோதி ஸுதராம் ப⁴வஸ்ப்ரு’ஹாம் ஸைவ மோஹஜநநீ முஹுர்முஹு: ॥ 86॥
தேந கர்ம குருதே ஶுபா⁴ஶுப⁴ம் தத்³தி⁴ து:³க²ஜநகம் ப⁴வத்ரயே ।
து:³க²மூலமத ஏவ ஸாத்மதீ: ⁴ தாம் லுநீஹி ஜிந மே வசோऽஸிநா ॥ 87॥
அத²ஸகலவித³ம் த³யாஸமுத்³ரம் த்ரிபு⁴வநகாரணகாரணம் குலீநம் ।
நிகி²லக³தமநந்தமஸ்திஶாந்திம் முநிஜநமாநஸஹம்ஸமீஶமீடே³ ॥ 88॥
ஸ்நாநே கர்மணி போ⁴ஜநே விதரணே க்⁴ராணே ததா²கர்ணநே
த்⁴யாநஸ்பர்ஶநத³ர்ஶநாதி³ஷு ததா²ஸம்பா⁴ஷணாதா³வபி ।
ப்ராத:ஸாயமதோ² தி³வா ச நிஶி ச த்வத்பாத³பத்³மே விபோ⁴
சித்தம் மே ரமதாம் முநீந்த்³ர ஸததம் யூநாம் யுவத்யாமிவ ॥ 89॥
மத்ஸ்வாமிந் மத³பீ⁴ஷ்டகல்பவிடபிந் மத்³தே³வதே மத்³கு³ரோ
மந்மாதர்மது³பாஸ்ய மத்ப்ரியஸகே² மத்ஸத்³க³தே மத்பித: ।
மத்³வித்³யே மத³ஶேஷது:³க²ஶமக்ரு’த்³ மத்³பா⁴வநே மந்நிதே⁴
மந்முக்தே மது³தா³ரபா⁴க்³ய மத³ஸோ மத்³பு³த்³த⁴ மாம் பாலய ॥ 90॥
ப்³ரஹ்மா ஜிஹ்மாநநோऽபூ⁴த்³கு³ருரகு³ருரஹர்ணாயகோऽநாயகோऽஸௌ
விஷ்ணுஸ்த்ரு’ஷ்ணாம் ப்ரபேதே³ கவிரகவிரபூ⁴தீ³ஶ்வரோऽநீஶ்வரோऽபி ।
ஶேஷ: ஶேஷாநுபா⁴வஸ்தவ ஸுக³த நுதௌ க²ண்டி³தாக²ண்ட³லோக்தி:
கோऽஹம் மூடோ⁴ வராகஸ்த்ரித³ஶநரபதே கீர்த்தநே தே கு³ணாநாம் ॥ 91॥
த³ஶத்³வயதி⁴கவிம்ஶதிஸ்பு²ரத³ஶீத்யநுவ்யஞ்ஜநை:
மஹாபுருஷலக்ஷணம் வபுஷி யஸ்ய தே³தீ³ப்யதே ।
கலாமபி ந ஷோட³ஶீம் ப⁴ஜதி தஸ்ய புண்யாத்மநஶ்
சதுர்முக²முகோ² க³ணோ தி³விஷதா³ம் ந்ரு’ணாம் கா கதா² ॥ 92॥
மஹேந்த்³ரநவசாபவத் கநகபர்வதே ஸர்வத:
ஸதா³ தவ மநோஹரம் ஸ்பு²ரதி ஸுப்ரபா⁴மண்ட³லம் ।
த்³ரு’ஶோ ப⁴வதி கோ³சரம் ததி³ஹ யஸ்ய தஸ்ய த்வராந்
தமஸ்ததிமநுத்தமாம் ஹரதி தூ³ரமந்தர்ப³ஹி: ॥ 93॥
ரூபம் லோசநலோப⁴நம் ஶ்ரவணயோராநந்த³ஸந்தோ³ஹதா³
வாணீ விஶ்வவிமோஹக்ரு’த் தவ க்ரு’பாவேஶோऽதிஶாந்தஸ்தவ ।
பாண்டி³த்யம் ப்ரதி²தம் ஜக³த்ஸு ப⁴க³வந் ஸர்வஜ்ஞநாம்நைவ தே
ஸாம்ராஜ்யஸ்ய ச யௌவநே நிரஸநம் வைராக்³யஸீமா ஸ்பு²டம் ॥ 94॥

ஶௌர்யம் த்வத்³விஷமேஷு த³ர்பத³லநாத³ங்கீ³க்ரு’தம் தை³வதை:
யத்³வாணை:ஸ ஸுராஸுர: ப்ரவிஜிதோ லோகோऽயமோஶத்கரம் ।
வீர்யம் தே ப்ரகடீசகார நிதராம் நிர்வாணஸாக்ஷாத்க்ரு’தி:
கிம் ப்³ரூமோ ப³லவைப⁴வம் ப⁴க³வதஸ்தத்தே ஜக³த்³து³ர்வஹம் ॥ 95॥
யத்ர ச்சா²க³துரங்க³மாரணவிதி⁴ர்வேதே³ऽபி தம் நிந்த³ஸி
ப்ரேம்ணா ப்ராணப்⁴ரு’தாமத:ஸகருணஸ்த்வத்தோ மஹாந்நாபர: ।
ஏவம் தே கு³ணஸம்பதோ³ ந விஷயா பு³த்³தே⁴ரஸூயாத்மநாம்
தே மூடா:⁴ ப்ரலபந்தி ஹந்த ஸுக³தோ மத்³வேத³நிந்தீ³த்யயம் ॥ 96॥
நிர்மஜ்ஜத்ஸுரஸுந்த³ரீகுசசலந்நிர்மந்த³மந்தா³கிநீ-
பே²ணக்ஷீரஸமுத்³ரகைரவஸகீ²ஸத்கீர்திலக்ஷ்மீஸ்தவ ।
யந்நாலிங்க³தி மந்த³பா⁴க்³யமது⁴நா பூ⁴யாந்ந தேநாபி மே
ஸங்க:³ஸங்க³க³தா³தி³வைத்³ய ப⁴க³வந்நேஷாபி மே ப்ரார்த²நா ॥ 97॥
யே த்வாம் க³ச்ச²ந்தி பு³த்³த⁴ம் ஶரணமிதி ந தே து³ர்க³திம் யாந்தி ஸந்தஸ்
த்யக்த்வா காயாந்மநுஷ்யாந்நிரதிஶயஸுகா²ந் தே லப⁴ந்தேऽத² தி³வ்யாந் ।
து:³ஸ்வப்நோ து³ர்நிமித்தம் து³ரஹிது³ரஹிதா து³ர்க்³ரஹா து³ஷ்டஸத்த்வா
து:³க²ம் து³ர்வ்யாத⁴யோऽபி க்வசிதி³ஹ குஶலாந் நோபஸர்பந்தி சைவம் ॥ 98॥
ச²த்ரம் ப்³ரஹ்மா வ்யதா⁴த்தே மணிமயமமலம் சாமரம் சக்ரபாணி-
ஸ்தோதாரோ க³த்³யபத்³யைர்ஹரகு³ருப²ணிந: ஶாங்கி²கோऽபூ⁴ந்மஹேந்த்³ர: ।
அந்யே தீ³போத³கும்ப⁴த்⁴வஜகுஸுமலஸத்பாணயோ ப⁴க்திநம்ராஸ்
தஸ்து²ர்வ்யாக்²யாய த⁴ர்மம் பு⁴வமவருஹத:ஸ்வர்க³தஸ்தே முநீந்த்³ர ॥ 99॥
மாதேவாஸீத் பரஸ்த்ரீ ப⁴வதி பரத⁴நே ந ஸ்ப்ரு’ஹா யஸ்ய பும்ஸோ
மித்²யாவாதீ³ ந ய:ஸ்யாந்ந பிப³தி மதி³ராம் ப்ராணிநோ யோ ந ஹந்யாத் ।
மர்யாதா³ப⁴ங்க³பீ⁴ரு:ஸகருணஹ்ரு’த³யஸ்த்யக்தஸர்வாபி⁴மாநோ
த⁴ர்மாத்மா தே ஸ ஏவ ப்ரப⁴வதி ப⁴க³வந் பாத³பூஜாம் விதா⁴தும் ॥ 100॥
ஸர்வப்ராணாதிபாதாத் பரத⁴நஹரணாத் ஸங்க³மாத³ங்க³நாயா
மித்²யாவாதா³ச்ச மத்³யாத்³ப⁴வதி ஜக³தி யோऽகாலபு⁴த்க்தேர்நிவ்ரு’த்த: ।
ஸங்கீ³தஸ்ரக்ஸுக³ந்தா⁴ப⁴ரணவிலஸிதாது³ச்சஶய்யாஸநாத்³
அப்யாஸீத்³தீ⁴மாந் ஸ ஏவ த்ரித³ஶநரகு³ரோ த்வத்ஸுதோ நாத்ர ஶங்கா ॥ 101॥
ஶ்ரோதாபத்த்யாதி³மார்கா:³ஸத³வயவயுதா க்⁴நந்தி ராகா³தி³தோ³ஷாந்
தோ³ஷாஸ்தே சி²ந்நமூலா ஹதப⁴வக³தயஸ்தத்ப²லைர்யாந்தி ஶாந்திம் ।

மார்கா³ணாம் க்லேஶஹாநி:ஸத³ம்ரு’தமஜரம் காரணம் ஸ்யாந்நவாநாம்
த⁴ர்மாணாம் ஹேதுரேஷாம் தவ ஜிந வசநம் தஸ்ய ஹேதுஸ்த்வமேவ ॥ 102॥
விம்ஶத்ஸத்காயத்³ரு’ஷ்டிக்ஷிதித⁴ரமமலஜ்ஞாநவஜ்ரேண பி⁴த்த்வா
ராக³த்³வேஷாதி³பாபாந்தது³தி³தமகி²லம் கர்ம சோந்மூலயந்த: ।
சத்வாரோ லப்³த⁴மார்கா³ஸ்தத³நுகு³ணப²லாஸ்தேऽபி சத்வார ஏவம்
த்வதஶ்சாஷ்டார்யஸங்க:⁴ ப்ரு’த²கி³தி ந புநஶ்சிந்தயாமோ முநீந்த்³ர ॥ 103॥
அபி க³க³ணமநந்தம் ஸர்வஸத்த்வோऽப்யநந்த:
ஸகலமித³மநந்தம் சக்ரவாலம் விஶாலம் ।
வத³ஸி ஜிந விதி³த்வாநந்தயா ஜ்ஞாநக³த்யா
தவ ச கு³ணமநந்தம் வேத³ஸீ பு³த்³த⁴ சைவம் ॥ 104॥
ப⁴க³வதி ப⁴வதீதி த்⁴வம்ஸகாரிண்யமோகே⁴
ப⁴வது ப⁴வது ப⁴க்திர்ஜந்மஜந்மாந்தரேऽபி ।
ப⁴வது ப⁴வது த⁴ர்ம:ஸர்வதா² மேऽநுஶாஸ்தா
ப⁴வது ப⁴வது ஸங்கோ⁴ऽநுத்தரா புண்யபூ⁴மி: ॥ 105॥
த்ரிபு⁴வநமஹநீயம் த்வாமபி⁴ஷ்டுத்ய பு³த்³த⁴ம்
விஶத³தரமத³ப்⁴ரம் புண்யமத்ரார்ஜிதம் யத் ।
ஜக³தி ஸகலஸத்த்வாஸ்தேந ஸம்பு³த்³த⁴போ³தி⁴ம்
விது⁴தவிவித⁴பாபா பா⁴வநாபி⁴ர்வ்ரஜந்து ॥ 106॥
பா⁴ஸ்வத்³பா⁴நுகுலாம்பு³ஜந்மமிஹிரே ராஜாதி⁴ராஜேஶ்வரே
ஶ்ரீலங்காதி⁴பதௌ பராக்ரமபு⁴ஜே நீத்யா மஹீம் ஶாஸதி ।
ஸத்³கௌ³ட:³ கவிபா⁴ரதிக்ஷிதிஸுர:ஶ்ரீராமசந்த்³ர:ஸுதீ:⁴
ஶ்ரீத்ரு’ணாமகரோத் ஸ ப⁴க்திஶதகம் த⁴ர்மார்த²மோக்ஷப்ரத³ம் ॥ 107॥
இதி ஶ்ரீஶாக்யமுநேர்ப⁴க³வத:ஸர்வஜ்ஞஸ்ய பரமோபாஸகேந கௌ³ட³தே³ஶீய-
ஶ்ரீபௌ³த்³தா⁴க³மசக்ரவர்த்திநா பூ⁴ஸுரேணாசார்யேண மஹாபண்டி³தேந
விரசிதம் ப⁴க்திஶதகம் ஸம்பூர்ணம் ।
Alternative verses

ந்ரு’ப: பராக்ராந்திபு⁴ஜோ மஹீபு⁴ஜோ ஶிரோமணி: பண்டி³தமண்ட³லீஸக:² ।
ஸ ராமசந்த்³ரம் கவிபா⁴ரதித்³விஜம் சகார பௌ³த்³தா⁴க³மசக்ரவர்திநம் ॥ 1॥
பு³த்³தோ⁴ மே ஜயதாம் ஜிந:ஸ ப⁴க³வாந் தத்³தே³ஶநா நிர்மலா

ப⁴க்திஶதகம்

ஸ்தே²யாத் ஸத்த்வஹிதாய பா⁴து ப⁴ணிதா ஸங்க⁴ஸ்ததா³தா⁴ரக: ।
லங்கேஶப்ரமுகா²ஶ்சிஅரம் வஸுமதீம் ரக்ஷந்து நித்யம் ந்ரு’பா
வர்ஷந்து ஸ்தநயித்நவஶ்ச ஸமயே மைத்ரீம் லப⁴ந்தாம் ப்ரஜா: ॥ 2॥
தீர்த²க்³ராமபதேர்யதேஸ்த்ரிபிடகாசார்யஸ்ய பூ⁴பாந்வயா-
சார்யஶ்ரேஷ்ட²முநீஶ்வரஸ்ய ஸுகி³ர:ஶ்ரீராஹுலஸ்வாமிந: ।
ஶிஷ்யோ யோऽவரஜ:ஸுமங்க³ளமுநிர்தீ⁴மாந் ஸ்வயா பா⁴ஷயா
காருண்யேந முநீந்த்³ரப⁴க்திஶதகவ்யாக்²யாநமாக்²யாதவாந் ॥ 3॥
நமோ பு³த்³தா⁴ய கு³ரவே நமோ த⁴ர்மாய ஶாஸிநே ।
நம:ஸங்கா⁴ய மஹதே த்ரிப்⁴யோऽபி ஸததம் நம: ॥ 4॥
ஸித்³தி: ⁴ ॥

Bhakti Shatakam

pdf was typeset on March 8, 2025

Please send corrections to sanskrit@cheerful.com

12 sanskritdocuments.org


	Document Information
	Document Text
	Document Credits

